
 
 : ز کے لیے  KATHY HOCHULگورنر   4/ 10/ 2025 فوری ریلیے

 
 

نے ایڈیرونڈیکس کے مرکز میں سال بھر کی سیاحت میں معاونت کرنے والے تفریح اور آمد و   HOCHULگورنر 
  رفت کے پروجیکٹس کی تکمیل کا اعلان کیا ہے

  
  میل طویل ایڈیرونڈیک ریل ٹریل اب سال بھر کے دوران عوامی استعمال کے لیے کھل چکا ہے 34عالمی معیار کا 

  
  ایڈیرونڈیک ریل روڈ ٹپر لیک اسٹیشن کا پلیٹ فارم مکمل ہو چکا ہے

  
 ملاحظہ کریں    ویڈیواور  تصاویرایڈیرونڈیک ریل ٹریل کی 

  
  ملاحظہ کریں نقشہ ایڈیرونڈیک ریل ٹریل کا 

  
  

)کیتھی ہوکل( نے آج تفریح اور آمد و رفت کے دو بڑے پروجیکٹس کی تکمیل کا اعلان کیا   Kathy Hochulگورنر 
ہے جو ایڈیرونڈیکس کی خوبصورتی، رسائی اور مہم جوئی کو نمایاں کرنے میں مددگار ہیں۔ ایڈیرونڈیک ریل ٹریل  

ڈ اور ٹپر جھیل کے  کے تیسرے اور آخری مرحلے کی تعمیر مکمل ہو چکی ہے، جس کے نتیجے میں جھیل پلیس
میل طویل، کثیر مقاصد کے لیے استعمال ہونے والی تفریحی راہداری تمام موسموں میں لطف اندوز ہونے  34درمیان 

کے لیے دستیاب ہو گئی ہے۔ اس کے علاوہ، ایڈیرونڈیک سینیک ریل روڈ کے لیک ٹپر ریل اسٹیشن پر ٹرین کے پلیٹ  
اب مکمل ہو چکا ہے۔ یہ انقلابی پروجیکٹس بیرونِ خانہ تفریح کے شوقین   فارم اور شیڈ کی مرمت کا پروجیکٹ بھی 

افراد اور مسافر ریل کی بہتر رابطہ کاری کے خواہاں افراد کے لیے ایڈیرونڈیکس کا تجربہ حاصل کرنے کی خاطر  
 مزید مواقع فراہم کرتے ہیں۔  

  
"اپنی طویل تاریخ اور مزید تابناک مستقبل کے ساتھ، ایڈیرونڈیک ریل ٹریل اور ٹپر لیک ریل اسٹیشن نیو یارک کے  

شہریوں اور سیاحوں کا خیرمقدم کرتے ہیں تاکہ وہ ہمارے ملک کے خوبصورت قدرتی مناظر میں سے ایک نظارے  
"ان تفریحی اثاثوں کی تکمیل سے سیاحوں کے لیے ممکن ہوتا   )ہوکل( نے کہا۔ Hochulگورنر کی سیر کر سکیں،" 

ہے کہ وہ ایڈیرونڈیکس کے حسن کا نظارہ کریں، فطرت سے تعلق استوار کریں، مقامی معیشت کو مضبوط بنائیں، اور  
  ہر عمر اور صلاحیت کے افراد کے لیے سال بھر جاری رہنے والی سرگرمیوں کے ساتھ 'آف لائن ہوں، گھر سے باہر 

   "(۔Get Offline, Get Outsideنکلیں' )
  

ایڈیرونڈیک ریل ٹریل اب سال بھر ہائیکنگ کرنے والوں، سائیکل سواروں، کراس کنٹری اسکیئرز اور اسنو موبائل کے  
شوقین افراد کے لیے بلا معاوضہ کھلا ہے، اور یہ جھیل پلیسڈ، سارانیک جھیل، اور ٹپر جھیل کی کمیونٹیز کو آپس  

وں، قصبوں اور کمیونٹیز کے منفرد حسن اور سہولیات سے میں جوڑتا ہے۔ یہ راستہ سیاحوں کو آس پاس کے دیہات
لطف اندوز ہونے کا موقع فراہم کرتا ہے جبکہ ایڈیرونڈیک پارک کے مرکز میں کئی میلوں تک پھیلی ہوئی دلکش 

 34پگڈنڈیوں، دور افتادہ قدرتی مسکنوں، متعدد کیمپ سائٹس اور وافر آبی گزرگاہوں تک رسائی بھی مہیا کرتا ہے۔ 
ل طویل ٹریل کی حامل اس راہداری کی معمولی ڈھلوان، چوڑی گزرگاہ اور ٹھوس سطح اسے معذوری سے دوچار  می

 افراد کے لیے بھی قابلِ رسائی بناتی ہے۔  

 ,Department of Environmental Conservationریاست نیو یارک کا محکمہ برائے ماحولیاتی تحفظ )
DEC( اس ٹریل کا انتظام اور دیکھ بھال کرتا ہے اور دفتر برائے عمومی خدمات )Office of General 

Services, OGS ً40$( نے ان تینوں مراحل کے دوران ٹریل کے ڈیزائن اور تعمیراتی کام کی قیادت کی ہے۔ تقریبا 
کے صاف پانی، صاف ہوا اور گرین جابز سے متعلق  2022ملین لاگت والے اس ریل ٹریل کے لیے فنڈنگ میں 

( کی  Clean Water, Clean Air and Green Jobs Environmental Bond Actماحولیاتی بانڈ ایکٹ )
( اور ریاست کے New York Works، اس کے علاوہ نیو یارک ورکس )ملین شامل تھے 13.1$جانب سے 

( کی جانب سے بھی کیپیٹل سرمایہ کاریاں فراہم کی گئی  Environmental Protection Fundماحولیاتی تحفظ فنڈ )
کے  DEC( بھی Adirondack Rail Trail Association, ARTAتھیں۔ ایڈیرونڈیک ریل ٹریل ایسوسی ایشن )
( کے تحت اس ٹریل کی  Volunteer Stewardship Agreementساتھ ایک رضاکارانہ اسٹیورڈشپ معاہدے ) 

 دیکھ بھال، سہولیات اور سرپرستی میں معاونت فراہم کرتی ہے۔ 
  

 ,New York State Department of Transportationمیں، ریاست نیو یارک کا محکمۂ آمد و رفت ) 2020
NYSDOT اور )DEC ( نے ایک نظرِ ثانی شدہ یونٹ مینجمنٹ پلانUnit Management Plan  ،منظور کیا تھا )

ریل ٹریل اور ریل راہداری میں   جس کے تحت ریمسن سے جھیل پلیسڈ تک کی سفری راہداری کو دو حصوں یعنی 
  84میں ریمسن سے ٹپر جھیل تک  2022نے  NYSDOT۔ اس منصوبے کے حصے کے طور پر، تقسیم کیا گیا تھا 

مسافر ریل سروس میں   ایڈیرونڈیک ریل روڈ پر میل طویل حصے پر پٹریوں کی بحالی کا پروجیکٹ مکمل کیا تھا تاکہ 
  بہتری لائی جا سکے۔

  
نے اس راہداری کے ٹپر جھیل سے   NYSDOTمیں ہوا تھا جب  2020ریل ٹریل کی تبدیلی کے کام کا آغاز اکتوبر 

اور  DECمیں،  2022جھیل پلیسڈ تک کے حصے سے ریل کے بنیادی ڈھانچے کو ہٹانے کا کام شروع کیا تھا۔ مارچ 
NYSDOT  نے دائرہ اختیار کوDEC   کی جانب منتقل کرنے کا اعلان کیا تھا، جو ریل ہٹانے کے مرحلے کی

باضابطہ تکمیل اور ٹریل کے ڈیزائن اور تعمیر کے مرحلے کے باضابطہ آغاز کی نشاندہی تھا۔ یہ پوری راہداری موسمِ 
سوسی ایشن سرما میں سنو موبائلنگ کے لیے کھلی رہتی ہے، جس کا انتظام ریاست نیو یارک کی سنو موبائل ای

(New York State Snowmobile Association کے تحت کیا جاتا ہے۔ ) 
  

اس ریل ٹریل کے ساتھ ہی ساتھ، ایڈیرونڈیک ریل روڈ براعظم امریکہ کی دلکش مناظر والی طویل ترین فعال ریل  
روڈز میں سے ایک ہے، جو سیاحوں کو اولڈ فورج/تھینڈیرا اور ٹپر جھیل پر اسٹاپس فراہم کرتی ہے، جہاں وہ ٹرین  

لطف اندوز ہو سکتے ہیں، اور اتر کر ایڈیرونڈیکس کے آرام دہ سفر کے دوران ایڈیرونڈیکس کے دلکش مناظر سے 
میں، ایڈیرونڈیک ریل   2023اور ٹپر جھیل سمیت، اس ٹریل کے نئے تعمیر شدہ حصوں کو دریافت کر سکتے ہیں۔ 

کے موسمِ سرما کے اولمپکس کے بعد پہلی بار ٹپر جھیل کے لیے مسافر ٹرین سروس فراہم کی تھی۔   1980روڈ نے 
NYSDOT  میں شروع ہوا   2024ملین مالیتی ٹپر لیک اسٹیشن کے اپ گریڈ کا کام فروری  13.5$کی جانب سے

فٹ طویل کم بلندی والا ایک پلیٹ فارم شامل ہے، جس میں ایک کینوپی،   550فٹ چوڑا اور  18تھا، اس کام میں 
مان کا پلیٹ فارم  معذور افراد کے لیے وہیل چیئر والی لفٹس، اور سائیکلوں و کائیکس کو لوڈ کرنے کے لیے ایک سا

فراہم کیا گیا ہے۔ ایک نیا مرمتی شیڈ بھی تعمیر کیا گیا ہے جو لوکوموٹیوز کی سال بھر دیکھ بھال اور مستقبل میں ریل  
 روڈ کے آپریشنز کی بہتری میں معاون ثابت ہو گا۔ 

  
 "تعاون  )امانڈا لیفٹن( نے کہا، Amanda Leftonریاست نیو یارک کے محکمہ برائے ماحولیاتی تحفظ  کی کمشنر  

اور تخلیقی صلاحیت سے تشکیل پانے والا، ایڈیرونڈیک ریل ٹریل ایک شاندار وسیلہ ہے، جو تمام لوگوں کو تمام  
)ہوکل( کی قیادت اور سرمایہ   Hochulموسموں میں ایک منفرد تجربے کے لیے فطرت سے جوڑتا ہے۔ گورنر 

کاری، اور ہمارے شراکت دار اداروں کے ساتھ تعاون کے ذریعے، یہ پروجیکٹ ایڈیرونڈیک کے پورے خطے کے 
لیے نتائج فراہم کر رہا ہے، کمیونٹیز میں انقلابی تبدیلی لا رہا ہے، سیاحت کو فروغ دے رہا ہے، اور ایڈیرونڈیکس کے 

 ے نئے روابط پیدا کرتا ہے جو پہلے کبھی ممکن نہیں تھے۔"  قدرتی خزانوں کے ساتھ ایس
  

"پیدل چلنے   )جینیٹ موئے( نے کہا، Jeanette Moyریاست نیو یارک کے دفتر برائے عمومی خدمات کی کمشنر 
والوں، ہائیکرز، بائیکرز، سنو موبائل سواروں، اور کراس کنٹری اسکیئرز کے لیے ایڈیرونڈیک ریل ٹریل واقعی ایک  
منفرد اور قابلِ رسائی تفریحی جگہ ہے۔ اس تکمیل کے ساتھ، نیو یارک کے شہریوں اور ہمارے ریاستی سیاحوں کو 

جھیل پلیسڈ سے ٹپر جھیل تک، شاندار ایڈیرونڈیکس سے سال بھر لطف اندوز ہونے کے بے مثال مواقع میسر آئیں گے۔ 
OGS  کو فخر ہے کہ اس نے گورنرHochul  ہوکل( کی قیادت میں(DEC  اورDOT   کے ساتھ مل کر اس ٹریل

کے ڈیزائن اور تعمیرات پر کام کیا ہے، جو کمیونٹیز کو جوڑتا ہے، مقامی معیشتوں کو متحرک کرتا ہے، اور نیو  
 یارک کی قدرتی خوبصورتی کے لیے احساسِ تشکر کو فروغ دیتا ہے۔" 

  
)میری تھیریس ڈومینگز(   Marie Therese Dominguezمحکمۂ آمد و رفت کی کمشنر  ریاست نیو یارک کے

"دم بخود کر دینے والے مناظر اور بے مثال قدرتی نظاروں کے ساتھ، ایڈیرونڈیک کا خطہ ریاست نیو یارک   نے کہا،
کے عظیم قدرتی خزانوں میں سے ایک ہے، جسے ہر فرد کو جتنی بار بھی ممکن ہو، دیکھنا چاہیئے۔ ایڈیرونڈیک ریل  

دریافت کرنا مزید آسان بنا دیا ہے، اور لوگ ٹریل اور ٹپر لیک ریل اسٹیشن کی تکمیل نے اس خوبصورت خطے کو 
)ہوکل( کی   Hochulاب اپنی گاڑیاں گھر پر چھوڑ کر ٹرین کے ذریعے یا پیدل اس کا لطف اٹھا سکتے ہیں! گورنر 

ثابت قدمی کے ساتھ حمایت کی بدولت، نیو یارک کے شہریوں کو فطرت سے جوڑنے کا ویژن اب حقیقت بن چکا ہے۔  
NYS   محکمۂ آمد و رفت کو فخر ہے کہ اس نے اپنے ریاستی ایجنسی کے شراکت داروں کے ساتھ مل کر ان نمایاں

 پروجیکٹس کی تکمیل میں کردار ادا کیا ہے تاکہ سب ان سے لطف اندوز ہو سکیں۔" 
  

"ایڈیرونڈیک  )جولیا گورین( نے کہا، Julia Gorenایڈیرونڈیک ریل ٹریل ایسوسی ایشن کی ایگزیکٹیو ڈائریکٹر 
ریل ٹریل کا افتتاح ایک ایسے ویژن کی تکمیل کی علامت ہے جسے تشکیل پانے میں ایک دہائی سے زیادہ عرصہ لگا  
ہے۔ یہ ہماری کمیونٹیز کو آپس میں جوڑتا ہے، مقامی معیشتوں کو تحریک دیتا ہے، اور رہائشیوں اور سیاحوں دونوں  

ی اور تاریخ سے لطف اندوز ہونے کا ایک طریقہ فراہم کرتا ہے۔ ہم  کے لیے مساوی طور پر اس خطے کی خوبصورت
کی قیادت، اور انُ مقامی بلدیاتی رہنماؤں کے شکر گزار ہیں جنہوں   OGS ،DOT ،DEC)ہوکل(،  Hochulگورنر 

نے اس پروجیکٹ پر یقین کیا اور اس کی حمایت کی۔ ہم سب مل کر ایک خواب کی تکمیل، اور اپنی کمیونٹیز کے لیے  
 ایک نئے باب کا جشن منا رہے ہیں۔"  

  
"ایڈیرونڈیک ریل روڈ )لوک اروِن( نے کہا،   Luke Irvineایڈیرونڈیک ریلوے پریزرویشن سوسائٹی بورڈ کے صدر 

کو ٹپر جھیل میں ریل کی اس شاندار نئی سہولت گاہ کے افتتاح پر خوشی ہے۔ اس پروجیکٹ پر کئی سالوں سے کام  
جاری تھا اور اسے کاغذ کے مرحلے سے حقیقت میں تبدیل ہوتے دیکھنا ایک حیرت انگیز عمل ثابت ہوا ہے۔ یہ واقعی  

طور پر لیس سہولت گاہ ہے جو ٹپر جھیل اور یوٹیکا کے درمیان اس لائن پر  ایک جدید اور ساز و سامان سے مکمل 
ریل روڈ کے آپریشنز میں بھرپور نمایاں بہتری لائے گی۔ اس پروجیکٹ کے ذریعے ہماری گورنر اور ریاست نیو  

بی کے لیے  یارک کے محکمۂ آمد و رفت نے اس ریل روڈ اور جن کمیونٹیز کو یہ سروس فراہم کرتی ہے ان کی کامیا 
اپنے عزم کا مظاہرہ کیا ہے۔ ایڈیرونڈیک ریل روڈ اس موقع پر خود اپنی اس وابستگی کا بھی اعتراف کرتی ہے کہ وہ  

اس سہولت گاہ کا بہترین سرپرست بننے کے لیے پرُعزم ہے، چاہے یہ ہماری ٹرینوں کے ذریعے ہو یا ریل بائکس کے  
علاقوں کے لیے ریل کے منفرد تجربات فراہم کیے جا سکیں۔ اس  ذریعے تاکہ ٹپر جھیل اور اس کے آس پاس کے

)کیتھی ہوکل( کی حمایت اور عزم پر ہم ان کا دلی شکریہ ادا  Kathy Hochulپروجیکٹ کے آغاز کے لیے گورنر 
کرتے ہیں، اور ساتھ ہی ریاست نیو یارک کے محکمۂ آمد و رفت میں اپنے متعدد شراکت داروں کا بھی شکریہ ادا 

  کرتے ہیں جو اس پروجیکٹ کو حقیقت بنانے کے لیے مسلسل وابستگی سے کام کرتے رہے۔"
  

"ٹپر جھیل اور شمالی ملک کے لیے ریل ٹریل  )میری فونٹانا( نے کہا،  Mary Fontanaٹپر جھیل گاؤں کی میئر 
یہ ہماری خاندانوں اور پڑوسیوں کو جوڑنے کا کام کرتا ہے، سیاحوں کو اور اسٹیشن کی تکمیل ایک سنگِ میل ہے۔ 

ہماری کمیونٹی کی جانب متوجہ کرتا ہے، اور ہمارے اندرون شہر اور مقامی کاروباری اداروں کو مضبوط بناتا ہے۔ یہ  
ی تاریخ کا جشن  پروجیکٹ تفریح، سیاحت اور روابط کے نئے مواقع کے لیے دروازے کھولنے کے ساتھ ہی ساتھ ہمار

  مناتا ہے۔ ہمیں فخر ہے کہ ٹپر جھیل ہی ان سرگرمیوں کا مرکز ہے۔"
  

DEC ( کی جانب سے سارانیک جھیل یونین ڈپوSaranac Lake Union Depot کو عوامی استعمال اور رسائی )
کے لیے بحال کرنے کا کام بھی جاری ہے۔ یہ پروجیکٹ اس تاریخی ڈھانچے کو محفوظ رکھنے میں مددگار ثابت ہو  

رہا ہے تاکہ اس کے ذریعے سے تاریخ کی ترجمانی ہو سکے اور عوام کے لیے خوش آئند بیرونِ خانہ تجربہ فراہم کیا  
بھی شامل ہوں جو ایڈیرونڈیک ریل ٹریل کی تکمیل کرتے ہوں۔ اس کے علاوہ، ریل ٹریل  جا سکے اور ایسے آپریشنز 

استعمال کرنے والوں کو اکتوبر کے مہینے کے دوران راستے کے کچھ حصوں میں عارضی متبادل راستوں، محدود  



رسائی، یا رکاوٹوں کی توقع رکھنی چاہیئے، تاکہ ٹرکوں اور سازوسامان کی آمد و رفت اور سائن بورڈز کی تنصیب  
( I Love New Yorkآئی لو نیو یارک )انجام پا سکے۔ راہداری کی صورتحال اور عوامی استعمال کے لیے تازہ نقشہ 

 پر دستیاب ہے۔   کی ویب سائٹ
  

)ہوکل( کی "آف لائن ہوں، گھر سے باہر نکلیں" نامی مہم کی حمایت کرتے ہیں، جو   Hochulیہ پروجیکٹس گورنر 
ریاست نیو یارک کے بچوں اور خاندانوں کی حوصلہ افزائی کرتی ہے کہ وہ اپنے فون اور کمپیوٹرز ایک طرف  

اور اپنی ذہنی و   رکھیں، سوشل میڈیا سے وقفہ لیں، تفریح اور بیرونِ خانہ سماجی سرگرمیوں سے لطف اندوز ہوں،
جسمانی صحت کو اولین ترجیح دیں۔ یہ ٹریل اور جدید بنایا گیا اسٹیشن نوجوانوں کو بیرونی سرگرمیوں میں شامل ہونے  

آف لائن ہوں، گھر سے  کی ترغیب دینے کے لیے ایک مؤثر ذریعے کی فراہمی کی شکل میں حال ہی میں اعلان شدہ 
 میں بھی شرکت کا موقع فراہم کرتا ہے۔  (Get Offline, Get Outside Challengeباہر نکلیں چیلنج )

  

###  

